
-   D a k ò   - 

Ou té lé fè mwen dibien, dakò, 
Jis jodi-a mwen ka atann 
Mé… pa kwè man ké faché, 
Lespri-mwen ka domi an lapé 
Ou té lé fè mwen dibien, 
Dakò, dakò. 

Ou ka di ou enmen mwen, dakò 
Mé délè mwen pa ka konprann 
Es ou jen ba mwen lanmen 
É sé wou ka palé an do-mwen ? 
Ou di ou enmen mwen, 
Dakò, dakò… 
  

Ou lé maché bò mwen, dakò, 
Mwen, sa pa ka deranjé mwen, 
Mé… fok ou ké ba mwen lè 
Mwen pa lé ou rédi mwen dèyè 
Si’w lé maché bo mwen, 
Dakò, dakò… 

Ou ka fè gòj anlè mwen, dakò, 
Mé man pa lé ou menyen mwen. 
Non, si ou dézespéré 
Sé pa rézon pou nou déchiré 
Pa fè gòj anlè mwen, 
Dakò ? Dakò ! 

Jòdi ou lé bo mwen, dakò, 
Ou ka rigrété sa ou fè mwen, 
É ou lé rékonsilié, 
Zié-w plen dlo pléré ka débòdé 
Annou ba nou lanmen, 
Dakò ? Dakò ! 

  
Sa nou fè ?   Nou ka soufè 

Sé lè nou pè    Ke nou ka pran fè  
Sa ou lé fè !   Nou wè mizè 
Sé fè pou fè   Ka fèw soufè 

(x 2) 

Sa nou fè ?  Nou ka soufè 
Sé lè nou pè kè nou ka pran fè  
Sa ou lé fè !   Nou wè mizè 

Sé fè pou fè ka fèw soufè 
(x 2) 

Yeah ! oh yeah !   wo-oh-oh ! 

Sa nou fè,   Sé pè nou pè 
Sa ou lé fè   Sé fè pou fè 
Sa ka fèt,   pa fè la fèt 

Fè saw pou fè,   Pou pa soufè 
(x 2) 

Yeah ! oh yeah !   wo-oh-oh !

